
21. desember 1965. öll Nr. 243. 

REGLUGERÐ 

um breyting á hafnarreglugerð fyrir Reykjavíkurhöfn nr. 233 29. desember 1961. 

1. gr. 
33.—41. greinar hafnarreglugerðarinnar orðist þannig: 

3ð. gr. 
a. Skip, sem heima eiga í Reykjavík og minni eru en 20 brúttórúmlestir, skulu 

greiða lestargjald tvisvar á ári, 2. janúar og 1. júlí, kr. 5.00 fyrir hverja brúttó- 
rúmlest. Sama gjald greiða og geymsluskip, þótt stærri séu en 20 brúttórúmlestir. 

b. Öll skip önnur, sem til hafnarinnar koma, nema herskip, varðskip, björgunar- 
skip, skip, sem hafa skírteini sem skemmtiferðaskip, skip, sem gerð eru út til 
vísindalegra rannsókna, og skip þau, sem um getur í staflið ec. bessarar greinar, 
skulu greiða 60 aura fyrir hverja brúttórúmlest. 

Innlend fiskiskip skulu þó eigi greiða lestargjald þetta oftar en einu sinni 
í mánuði, en innlend skip, sem eingöngu sigla með ströndum landsins, eigi oftar 
en tvisvar í mánuði, þótt þau komi oftar til hafnar. 

c. Skip, sem leita hafnar vegna illviðris, sjóskaða eða skemmda á skipi, greiða 
ekki lestargjald, nema þau jafnframt fermi eða affermi einhverjar vörur. 

Sama gildir um skip, sem leita hafnarinnar til að setja á land sjúka menn 
eða látna. 

2. Vitagjald. 

34. gr. 
Öll þau skip, sem greiða eiga lestargjald, skulu samtímis greiða vitagjald, 10 

aura fyrir hverja brúttórúmlest, þó aldrei lægra en kr. 30.00. 

3. Bryggjugjald. 

35. gr. 
Hvert skip, sem leggst við hafnarbakka eða bryggju, skal greiða bryggjugjald 

af brúttórúmlest skipsins. 
Gjaldið skal greiða fyrir hvern sólarhring eða hluta af sólarhring, 30 aura af 

hverri rúmlest, þó aldrei minna en 30 krónur um sólarhringinn. 
Ef skip liggur utan á öðru skipi, sem liggur við hafnarbakka eða bryggju, skal 

það greiða festargjald, er nemur hálfu bryggjugjaldi. 
Herskip og varðskip eru undanþegin bryggjugjaldi. 

36. gr. 
Fiskiskip minni en 100 brútórúmlestir skulu greiða 20 krónur fyrir hvern 

sólarhring eða hluta úr sólarhring, sem þau liggja við bryggju. 

4. Fjörugjald. 

37. gr. 
Fyrir að leggja skipi í fjöru til hreinsunar eða aðgerðar, skal greiða 30 aura af 

af hverri brúttórúmlest skipsins fyrir hvern sólarhring eða hluta af sólarhring, 
þó aldrei minna en 30 krónur um sólarhringinn.

5. Vatnsgjald. 

38. gr. 
Fyrir vatn handa skipum skal greiða gjald það, sem hafnarstjórn ákveður, 

6. Hafnsögugjald. 

39. gr. 
Öll skip, sem stærri eru en 30 brúttórúmlestir, skulu hvort sem þau nota 

hafnsögumann eða eigi, skyld að greiða hafnsögugjald í fyrsta sinni á ári hverju, 
er þau koma frá útlöndum til hafnarinnar. 

Komi skip oftar á sama ári, skal það ekki greiða hafnsögugjald, nema það noti 
hafnsögumann. 

Herskip, varðskip, skemmtiferðaskip og þau fiskiskip, sem skrásett eru hér á 
landi, eru undanþegin hafnsögugjaldi, nema þau noti hafnsögumann. 

40. gr. 
Hvert það skip, sem notar hafnsögumann til hafnarinnar eða frá höfninni, 

skal greiða hafnsögugjald. 
Auk þess skal greitt sérstakt gjald fyrir leiðsögu skipa um höfnina, þar á 

meðal inn í og út úr höfninni. 

41. gr. 
Hafnsögugjöld skulu greidd samkvæmt eftirfarandi gjaldskrá: 

a. Fyrir leiðsögu til hafnarinnar 400 krónur fyrir hvert skip auk 1 krónu fyrir 
hverja brúttórúmlest allt að 10000 rúmlestum og 30 aura fyrir hverja brúttó- 
rúmlest fram yfir 10 000. 

b. Fyrir leiðsögu frá höfninni 300 krónur fyrir hvert skip auk 60 aura fyrir 
hverja brúttórúmlest allt að 10 000 rúmlestum og 20 aura fyrir hverja brúttó- 
rúmlest fram yfir 10 000. 

Sama gjald skal og greiða fyrir leiðsögn frá ytri höfninni til eða frá 
Skerjafirði og Gufunesi. 

c. Fyrir leiðsögu um höfnina, þar á meðal inn og út úr innri höfninni greiðast 
200 krónur, auk 30 aura fyrir hverja brúttórúmlest. 

d. Auk þess skal hvert skip, sem hafnsögumann notar til hafnarinnar eða sem 
skylt er að greiða hafnsögugjald samkv. 39. gr., greiða 75 krónur í hafnsögu- 
sjóð. 

e. Hafnarstjóra er heimilt að ákveða, að fiskiskip, sem minni eru en 300 brúttó- 
rúmlestir, skuli greiða fast hafnsögugjald, eftir a-lið 400 krónur, eftir b-lið 
300 krónur og eftir c-lið 200 krónur. 

2. gr. 
47.—48. greinar hafnarreglugerðarinnar orðist þannig: 

47. gr. 
Vörur skal flokka til vörugjalds eftir því, sem vörugjaldskrá tekur til, og 

greiða gjald eins og þar segir. Þó skal aldrei reikna vörugjald lægra en 5 krónur. 
Ef vafi leikur á, í hvaða flokki skuli telja vöru, skal hafnarstjóri úrskurða, 

en úrskurði hans má áfrýja til hafnarstjórnar.

48. gr. 

Vörugjaldskrá. 

Gjald kr. 1.30 fyrir hver 100 kg: 
Kol, koks, kalk, leir, salt, sement, vikur, alls konar vörur úr ódýrum 

steintegundum. 

Gjald kr. 1.90 fyrir hver 100 kg: 
Olíur til eldsneytis og hreyfla, benzin. 

Gjald kr. 2.60 fyrir hver 100 kg: 
Áburður, aluminíum, asfalt, carbid, fiskur annar en niðursoðinn, fisk- 

bein, fiskimjöl, fóðurvörur alls konar, garnir, girðingavir, gólfdúkur, 
gólfpappi, gærur, hrogn, jarðávextir, járn og stál til smíða, bygginga 
og skipa, kaðlar, keðjur, kítti, kjöt annað en niðursoðið, kornvörur, 

leður, málning og efni til hennar, mör, miðstöðvarofnar, pípur úr as- 
besti, járn eða aluminíum, pokar úr striga eða pappir, umbúða- og 
prentpappír, rúðugler (einfalt venjulegt), saumur, segldúkur, sild, 
síldarmjöl, smurningsolíur, strigi, tjara, tvistur, vir óeinangraður úr 
stáli, kopar eða aluminíum, vírnet, þakplötur úr asbest, aluminíum, 
járni eða kopar. 

Gjald kr. 3.20 fyrir hver 100 kg: 
Ávextir, blöð, bækur, brauðvörur, brennisteinn, hráefni til efnagerðar, 

svo sem sýrur, olíur, essensar, kaffi, kalcíum, lofttegundir á stálflösk- 
um, lýsi, niðursuðuvörur, nýlenduvörur, sápugerðarvörur, sápur, 
smjör, smjörlíki, smjörlíkisolíur, sykur, te, ull, þvottaefni. 

Gjald kr. 0.70 aurar fyrir hver 10 kg: 
Efni til rafmagnslagna, eldhúsáhöld, gólfplötur, gúmmídúkur, harð- 
viður, hjólbarðar, hreinlætistæki, húsgagnaspónn, korkur, leirvörur, 
lím alls konar, lyf alls konar, tengihlutir til miðstöðvarlagna, vatns- 
lagna og rafmagnslagna, þilplötur alls konar, tvöfalt gler (einangrunar- 

gler). 

Gjald kr. 1.20 fyrir hver 10 kg: 
Borðbúnaður, dúnn, eldspýtur, fiður, glervörur, gúmmívörur, leður- 
vörur, leikföng, prjónavörur, skófatnaður, súkkulaði, súkkulaðikex, 
sælgætisvörur, vefnaðarvörur. 

Gjald kr. 1.50 fyrir hver 10 kg: 
Heimilisvélar, landbúnaðarvélar, hreyflar, mælitæki, raf- og loftknúin 
verkfæri, sauma- og prjónavélar, skrifstofuvélar, þungavinnuvélar, 
varahlutir til bifreiða, hreyfla, landbúnaðarvéla og þungavinnuvéla. 

Gjald kr. 3.00 fyrir hver 10 kg: 
Bátar, bifhjól, bifreiðar, ferðaútbúnaður, flugvélar, hjólhestar, húsgögn, 

hljóðfæri, klukkur, úr, útvarps- og sjónvarpstæki, firðsjár, myndavélar, 
sjónaukar, sportvörur. 

Gjald kr. 6.00 fyrir hver 10 kg: 
Fegrunarmeððöl, glysvarningur, ilmvötn, smyrsl, tóbak, tóbaksvörur, vín, 
vínandi. 

Gjald kr. 13.00 hver rúmmetri: 
Timbur, ýmis gerviefni, svampur, eggjaumbúðir og annað reiknað eftir 
rúmmáli. 

11. flokkur. Gjald kr. 20.00 fyrir hvern grip: 
Hestar, nautgripir, svín. 
Gjald kr. 5.00 fyrir hvern grip: 
Sauðfé: 
Gjald kr. 1.00 fyrir hvert stykki: 
Tómar tunnur. 

12. flokkur. Gjald kr. 7.00 fyrir hver 100 kg: 
Allt annað 

Reglugerð þessi staðfestist hér með, samkvæmt lögum um hafnargerðir og 
lendingarbætur, nr. 29 23. april 1946, sbr. lög nr. 41 5. apríl 1948, og samkvæmt 
lögum um hafnsögu í Reykjavík, nr. 27 22. nóvember 1918, til að öðlast þegar gildi 
og birtist til eftirbreytni öllum þeim, sem hlut eiga að máli. 

Samgöngumálaráðuneytið, 21. desember 1965. 

Eggert G. Þorsteinsson. 

Brynjólfur Ingólfsson. 

Nr. 244. 23. desember 1965. 

REGLUR 

um radíó-leyfi áhugamanna. 

Samkvæmt 4. gr. reglugerðar, dags. 9. maí 1942, um stjórn, rekstur og eftirlit 

fjarskiptamála, eru hér með settar eftirfarandi reglur um radíó-leyfi áhugamanna: 

1. gr. 
Umsókn um leyfi til að setja upp eða reka radióstöð áhugamanna, skal senda 

póst- og símamálastjórninni, og skal taka fram fæðingardag, heimilisfang, ásamt 
vottorðum um próf, sbr. 4. gr. hér á eftir og umsögn frá Félagi íslenzkra radió- 

áhugamanna. 

2. gr. 
Umsækjandi um radið-leyfi áhugamanna skal: 
vera Íslenzkur ríkisborgari, 

vera fullra 16 ára, 

vera skráður útvarpsnotandi, 
hafa lokið prófi, sbr. 4. gr., er póst- og símamálastjóri tekur gilt, 

vera félagi í Félagi íslenzkra radió-áhugamanna. T
i
 

I
 

3. gr. 
Radióleyfi áhugamanna eru þrenns konar: 

A. Leyfi til þess að setja saman og setja upp til eigin afnota radióviðtæki og 

senditæki og loftnet til morse-viðskipta við aðra áhugamenn. Hámarks rak- 

straumsorka á plötu síðasta mögnunarstigs sé 50w, Al útgeislun. 

B. Hafa starfrækt áhugamannastöð samkvæmt A-leyfi í a. m. k. hálft ár, staðfest 

með viðhlítandi gögnum (radió-dagbók) ásamt umsögn Félags íslenzkra radió- 

áhugamanna og vera orðinn fullra 17 ára. Hámarks rakstraumsorka á plötu 

síðasta mögnunarstigs sé 150w, útgeislun Al fyrstu sex mánuði, síðan einnig 

A3.


